
Përmbledhje e shkurtër rreth Draft Koncept Dokumentit pёr fushën e Agjencisë Kundër Korrupsionit dhe për Deklarimin dhe Prejardhjen e Pasurisë
Problemet kryesore të cilat i adreson Koncept Dokumenti në fushën e Agjencisë Kundër Korrupsionit dhe për deklarimin dhe prejardhjen e pasurisë
AKK-ja që nga funksionalizimi i saj të gjitha rastet të cilat ka hetuar dhe kur ka gjetur prova përtej dyshimit të arsyeshëm dhe të bazuar ka vepruar sipas kompetencave të saj dhe deri më tani ka përcjellur tek autoritetet kompetente gjithsej 718 raste. AKK ka adresuar numrin më të madh të kallëzimeve penale në raport me vitet paraprake.  Kjo është si rrjedhojë që Kodi Penal i Kosovës (i hyrë në fuqi në fillim të vitit 2013) ka paraparë si vepër penale ”mos deklarimin e pasurisë” dhe “deklarimin e  rrem të pasurisë”. 

Korniza ligjore në bazë të së cilës Agjencia ka realizuar mandatin e saj është: Ligji nr. 03/L-159 për Agjencinë Kundër Korrupsionit, Ligji nr. 04/L-050 për Deklarimin, Prejardhjen dhe Kontrollin e Pasurisë të Zyrtarëve të Lartë Publik dhe Deklarimin, Prejardhjen dhe Kontrollin e Dhuratave për të gjithë Personat Zyrtarë, Ligji nr. 04/L-228 për Ndryshimin dhe Plotësimin e Ligjit nr. 04/L-050 për Deklarimin, Prejardhjen dhe Kontrollin e Pasurisë të Zyrtarëve të Lartë Publik dhe Deklarimin, Prejardhjen dhe Kontrollin e Dhuratave për të gjithë Personat Zyrtarë, (i cili ka hyrë në fuqi më 2014); Ligji nr. 04/L-051 për Parandalimin e Konfliktit të Interesit në Ushtrimin e Funksionit Publik. Legjislacioni dytësor ekzistues nuk është plotësuar dhe ndryshuar.  

Aktualisht, pjesa më e madhe e punës së AKK-së bazohet dhe funksionon përmes monitorimit dhe sistemit të raportimit që akoma nuk është shumë i zhvilluar. Pa mbledhjen dhe trajtimin sistematik të informacionit, do të ishte e pamundshme që AKK të identifikonte, kuptonte dhe vepronte ndaj rreziqeve të korrupsionit dhe të dinte nëse rregullat dhe standardet e vendosura janë të përshtatshme, të mjaftueshme dhe nëse përputhshmëria e tyre është efektive. Për këtë arsye, ndryshimi i ligjit thekson domosdoshmërinë që mbledhja e informacionit dhe prodhimi i analizave mbi trendet dhe zonat e rrezikut të jenë në qendër të misionit të AKK-së. 

AKK ka vendosur një rrjet të personave kontaktues në administratat e ndryshme për të mbledhur deklarimet e pasurisë të zyrtarëve të këtyre institucioneve, organeve, zyrave dhe agjencive. Në procedurat për mbledhjen, përpunimin dhe shqyrtimin e deklarimeve të pasurisë janë vërejtur se ekzistojnë mangësi në zbatim të tyre. Në këtë aspekt vërehet mungesa e akteve të brendshme në lidhje me punën e zyrtarëve kontaktues dhe shpërndarja e duhur e udhëzimeve për mbushjen e formularëve të deklarimit të pasurisë nga zyrtarët kontaktues dhe shpërndarja e këtyre formularëve tek zyrtarët e lartë. 
AKK mund të kontrolloj ndryshimet dhe modelet në pasurinë e raportuar të zyrtarëve të lartë publikë; por nuk mund të hetojë origjinën e mundshme penale të pasurisë së pajustifikuar (kjo është kompetencë e Prokurorisë së Shtetit) ose çështjet e pronësisë së dobishme sa u përket pasurive të caktuara (kjo bie nën mandatin e Njësisë për Inteligjencë Financiare). Megjithatë, ndërsa kontrollon vlefshmërinë e përmbajtjes së deklarimeve të pasurisë, Agjencia mund të krahasoj pasurinë dhe pasuritë e raportuara, duke marrë parasysh provat nga ankesat, lajmet, informacionet e trashëgimisë të vënë në dispozicion të AKK nga hetime të tjera në vazhdim. 

E njëjta ndodh edhe me monitorimin e dhuratave. Pjesa më e madhe e mosefikasitetit të saj rezulton nga zbrazëtirat juridike në ligj. AKK nuk duhet të monitorojë listat e dhuratave të marra nga institucione të ndryshme publike, organe, zyra dhe agjenci. Në vend të kësaj, AKK duhet t’i ndihmojë menaxherët e tyre të lartë për t’i ngritur sistemet e pajtueshmërisë publike dhe procedurat e qarta për raportimin dhe trajtimin e dhuratave të zyrtarëve publikë. Duke vepruar kështu, AKK mund të ofrojë një model të menaxhimit të dhuratave (që duhet të përshtatet me specifikën e secilit organ), një doracak se si të hartohet dhe të zbatohet një regjistër për trajtimin e dhuratave, dhe të ofrojë trajnim se pse është e rëndësishme të vendosen këto procedura të brendshme të pajtueshmërisë dhe si duhet të bëhen gjërat.

Po ashtu, problem tjetër dhe sfidë është mos-deklarimi i pasurisë, e që sipas dit Penal të Republikës së Kosovës, dështimi për deklarimin e pasurisë ose dhënia e deklaratave të rreme në AKK dhe konflikti i interesave kualifikohen si vepra penale. 

Mos sanksionimi proporcional i deklarimit të pasurisë së zyrtarëve të lartë publik ka qenë sfidë gjatë kësaj periudhe. Prandaj, rekomandohet që të ndryshohet forma dhe mënyra e sanksionimit. Në këtë aspekt duhet të ketë shkallëzime të dënimeve apo të gjenden metoda tjera të ndëshkimeve të zyrtarëve të lartë publik, dhe zyrtarëve të tjerë, dhe ri-formulim i përkufizimeve të listës së zyrtarëve të latë publik. Mungesa e dispozitave të qarta të cilat rregullojnë trajtimin e prejardhjes së pasurisë së zyrtarëve të lartë publik.

Në këtë kontekst, hartimi i ligjit të ri apo ndryshimi dhe plotësimi i Ligjit Nr. 03/l-159 për Agjencinë Kundër Korrupsionit  dhe hartimi i ligjit të ri apo ndryshimi dhe plotësimi i Ligjit Nr. 04/L-050 për deklarimin, prejardhjen dhe kontrollin e pasurisë të zyrtarëve të lartë publik dhe deklarimin, prejardhjen dhe kontrollin e dhuratave për të gjithë personat zyrtarë, dhe  Ligjit Nr. 04/L-228 për Ndryshimin dhe Plotësimin e Ligjit Nr. 04/L-050 për deklarimin, prejardhjen dhe kontrollin e pasurisë të zyrtarëve të lartë publik dhe deklarimin, prejardhjen dhe kontrollin e dhuratave për të gjithë personat zyrtarë është parë si detyrë urgjente, sepse ka si objektivë fundamentale reduktimin progresiv dhe të qëndrueshëm të korrupsionit, forcimin e integritetit institucional dhe promovimin e vlerave të mirëqeverisjes.

Gjatë zbatimit të Ligjeve në fjalë janë vërejtur zbrazëtira juridike dhe nuk janë në harmoni të plotë me legjislacionin vendor përkatës dhe standardet evropiane dhe ndërkombëtare.

Dokumentet zyrtare që autorizojnë përgatitjen e Koncept Dokumentit

Hartimi dhe plotësimi i kornizës ligjore pёr fushën e Agjencisë Kundër Korrupsionit dhe për deklarimin dhe prejardhjen e pasurisë , është paraparë me Strategjinë Kundër Korrupsionit si dhe Planin e Veprimit 2013-2017, e cila aktualisht është duke u trajtuar edhe me Draft-Strategjinë dhe Planin e Veprimit të Ri Kombëtar Kundër Korrupsionit për periudhën 2018 – 2022. 

Rishikimi i dispozitave ligjore qe ndërlidhën me luftën kundër korrupsionit është paraparë edhë me Planin Vjetor të Punës së Qëverisë për vitin 2017 si dhe Programin Kombëtar për Zbatimin e Marrëveshjes së Stabilizim-Asociimit. 

Nga aspekti procedural, Koncept Dokumenti është hartuar sipas Rregullorës së Punës së Qeverisë dhe Udhëzuesit për Hartimin e Koncept Dokumenteve dhe Memorandumeve Shpjeguese Nr. 074/2012.

Objektivat që synohet të arrihen me Koncept Dokument
Objektivat e përgjithshme të koncept dokumentit është fuqizimi i rolit të Agjencisë në luftimin dhe parandalimin e korrupsionit. Veçanërisht objektivat janë:

· zhvillimi i qasjes “zero tolerancë” ndaj korrupsionit; 

· ndërtimi i integritetit, përgjegjësisë dhe transparencës në punën e organeve të administratës publike dhe forcimin e besimit të qytetarëve në institucionet publike; 

· përmirësimi i legjislacionit dhe fuqizimi i kapaciteteve institucionale për parandalimin dhe luftimin e korrupsionit; 

· ndërgjegjësimi dhe edukimi i publikut të gjerë në fushën kundër-korrupsioni; 

· zhvillimi i Strategjisë dhe Planit Strategjik pesëvjeçar për nevojat e Agjencisë në fushën e Burimeve Njerëzore që kanë të bëjnë me: ngritjen dhe zhvillimin e kapaciteteve profesionale të stafit të Agjencisë; 

· avancimin e stafit në lidhje me zhvillimin e procedurës së hetimeve paraprake, trajtimin e rasteve të konfliktit të interesit, deklarimit të pasurisë, pranimit të dhuratave, veçanërisht pas inkriminimit të tyre në Kodin Penal.

Përmes kësaj politike synohet që të ngritet bashkëpunimi me mekanizmat institucional përgjegjës për parandalimin dhe luftimin e korrupsionit në Kosovë, dhe Zhvillimi i Strategjisë së Komunikimit dhe Marrëdhënieve me Publikun. Agjencia përmes ndryshimit të këtyre ligjeve kërkon të angazhohet më tepër në fushën e edukimit, bashkëpunimin dhe raportet me media dhe shoqërinë civile dhe angazhimin në fushën e bashkëpunimit ndërkombëtarë. Si rezultat i kësaj, Agjencia kërkon që të merr kompetenca shtesë në fushat që lidhen me hetimin dhe parandalimin e korrupsionit, prejardhjen dhe kontrollin e pasurisë dhe të dhuratave, parandalimin e konfliktit të interesit të zyrtarëve të lartë publik dhe parandalimin e korrupsionit në aktivitete e prokurimit publik.

Qëllimi i konsultimit

Në fazat e hershme të hartimit të Koncept Dokumentit janë përfshirë palët e interesit të cilat kanë interes dhe/ose ndikim të lartë në zhvillimin e politikave të fushës së Agjencisë kundër Korrupsionit dhe për deklarimin, prejardhjen e pasurisë. Konsultimet kanë filluar më herët dhe si rezultat i konsultimeve ka dalë konkluzioni se është e nevojshme që kjo fushë të rregullohet me hartimin e Ligjeve të reja, të cilat do të mbuloj këtë fushë dhe do ta zëvendësoj Ligjin për Agjencinë Kundër Korrupsionit dhe Ligjin për Deklarimin, Prejardhjen dhe Kontrollin e Pasurisë të Zyrtarëve të Lartë Publik dhe Deklarimin, Prejardhjen dhe Kontrollin e Dhuratave për të gjithë Personat Zyrtarë, të cilët janë ende në fuqi.
Në procesin e hartimit të këtij koncept-dokumenti përveç tjerash janë konsultuar edhe Raportet dhe analizat e dy ekspertëve nga projekti PECK II dhe nga dy ekspertë të mbështetur nga projekti i UNDP-së SAEK II, të cilët kanë rekomanduar ndryshime në pjesën materiale, procedurale, strukturore – organizative. Drafti i këtij koncept dokumenti është analizuar në një varg punëtorish ku përveç Ministrisë së Drejtësisë e Agjencisë kundër Korrupsionit, të angazhuar kanë qenë edhe ekspertë nga dy projektet e lartëcekura.

Ministria e Drejtësisë është e përkushtuar që të krijoj hapësirë të nevojshme dhe të mjaftueshme për konsultim publik, gjithsesi, në periudhe të ndryshme, varësisht prej fazës së procesit. Prandaj, MD në bashkëpunim me AKK, do të siguroj që të ketë gjithëpërfshirje të akterëve relevant gjatë gjithë procesit.

Faza e konsultimit më publikun përmes metodave të ndryshme, përfshirë Platformën Elektronike për konsultimet publike dhe takime direkte me palë të interesit, do të përfshijë të gjitha institucionet dhe kategoritë e shoqërise qoftë ata me ndikim dhe/ose interes të lartë apo ata të cilet për shkak të karakterisikave që kanë mund të japin kontributin për shqyrtimin e opcioneve dhe avancimin e politikave për organizimin e administratës publike. Në këtë drejtim kontributi pritet edhe nga ana e organizatave të shoqërisë civile të cilat janë të profilizuara në fushën e kundër korrupsionit, ekspertë të çështjeve të ekonomisë, sigurisë, ekspertë të jashtëm dhe qytetarët në përgjithësi, organizatat ndërkombëtare në Kosovë dhe ekspertët e projekteve të ndryshme të asistencës teknike në institucionet e Republikës së Kosovës.  
Temat e konsultimit dhe shqyrtimi i opcioneve
Komentet dhe rekomandimet për Koncept Dokumentin për fushën e Agjencisë kundër Korrupsionit dhe për deklarimin, prejardhjen e pasurisë mund të jepen për secilen çështje të përfshirë në Koncept Dokument përmes Platformës Elektronike për konsultimet publike në pjesën ku ofrohen komentet e përgjithshme dhe specifike.  

Komentet dhe kontributet gjithashtu mund të paraqiten më poshtë në përmbledhjen e opcioneve të shqyrtuara të cilat mund të orientojnë palët e interesit dhe kanë për qëllim të lehtësojnë procesin e konsultimit dhe identifikimin e çështjeve më kryesore për t’u komentuar.  
	TEMAT E KONSULTIMIT DHE SHQYRTIMI i OPCIONEVE

Seksioni I: Të gjitha institucionet & shoqëria civile & publiku

	Temat e konsultimit
	Opsioni 1
	Opsioni 2
	Opsioni 3
	Ju lutem komentoni për secilin opcion të politikave, e sidomos opcionin 2. Ku i shihni përfitimet dhe të metat e secilit opcion?

	Tema 1: Rregullimi i politikës ndëshkimore/metodologjia e ndëshkimit të zyrtarëve të lartë publik

	Ruajtja e status quo-së, do të vazhdohet me problemet e identifikuara
	Rregullimi i politikës ndëshkimore dhe gjetja e metodave të tjera të ndëshkimeve të zyrtarëve të lartë publik – ndalja e pagës për disa muaj, dënimit me gjobë t’i mundësohet mundësia shtesë e sanksionimit me burgim, shkarkimi nga detyra, etj, për rastet e mosdeklarimit dhe deklarimit të rremë të pasurisë.


	
	

	Tema 3: Verifikimi i preardhjes së pasurisë
	Ruajtja e status quo-së, do të vazhdohet me problemet e identifikuara
	Përmes ndryshimit të këtyre ligjeve precizohet verifikimi dhe prejardhja e pasurisë se zyrtarëve të lartë publik; do të përkufizohet më mirë lista e zyrtarëve të lartë publik; do të rregullohet deklarimi i pasurisë në formën digjitale – online (e-deklarimi); do të rregullohet vlera e pasurisë së deklaruar, etj. Po ashtu, Agjencia përmes ndryshimit të politikës ekzistuese do të angazhohet edhe mëtutje në fushën e edukimit, bashkëpunimit, raportet me media dhe shoqërinë civile si dhe angazhimin në fushën e bashkëpunimit ndërkombëtar.


	Ndryshimi i qasjes së zbatimit përmes ngritjes së kapaciteteve të stafit professional dhe stafit mbështetës për implementimin e kësaj politike.

	

	Tema3: Rishikimi i kompetencave te Agjencise
	Ruajtja e status quo-së, do të vazhdohet me problemet e identifikuara
	AKK-ja do të zhvillojë më tej kapacitetin e vet parandalues, duke ruajtur kompetencat e hetimeve paraprake administrative në minimumin që kërkon ndarje të qartë dhe sqarime. Disa kapacitete hetimore janë të nevojshme për të verifikuar përmbajtjen e deklarimeve të pasurisë së zyrtarëve të lartë dhe për të mbledhur dëshmi që mbështetin analiza të rrezikut në disa sektorë të ndjeshëm ndaj korrupsionit dhe aktivitete si prokurimi publik, procesi i privatizimit, licensimi etj. Përveç kësaj, do të ngritet niveli i bashkëpunimit dhe rregullohet mënyra e komunikimit me institucionet vendore siç janë: Prokuroria, Policia, ATK-ja, ARBK, MF, Dogana e Kosovës, Zyra e Auditorit, Bankat, Agjencia Kadastrale, NjIF, ARC, etj. Agjencia përmes ndryshimit të ligjit kërkon të angazhohet më tepër në fushën e edukimit, bashkëpunimin dhe raportet me media dhe shoqërinë civile dhe angazhimin në fushën e bashkëpunimit ndërkombëtarë.
	Ndryshimi i ligjit thekson domosdoshmërinë e mbledhjes së informacionit dhe prodhimi i analizave mbi trendet dhe zonat të jenë në qendër të misionit të AKK-së, dhe mos miratimi i tij nënkupton mos realizimi të misionit dhe vizionit të AKK.
	


Hapat që pasojnë procesi e konsultimit

Pas finalizimit të procesit të konsultimit publik të draft Koncept Dokumentit për fushën e agjencisë kundër korrupsionit dhe për deklarimin, prejardhjen e pasurëisë, planifikohet që kontributet e pranuara secila veq e veq të shqyrtohen në grupin punues.  Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Koncept Dokumentit. Ministria e Drejtësisë do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informata të detajuara për to, pjesmarrjen e publikut në proces të konsultimit dhe komentet e pranuara. 
Në raport gjithashtu do të ofrohen informata për secilin koment që është marrë parasysh, sqarime dhe arsyetimi për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të draft Koncept Dokumentit për fushën e agjencisë kundër korrupsionit dhe për deklarimin, prejardhjen e pasurisë.  
Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për draft koncept dokumentin për fushën e agjencisë kundër korrupsionit dhe për deklarimin, prejardhjen e pasurisë, bëhet përmes platformës ekeltronike të konsultimeve publike ose në e-mail Ruzhdi.Osmani@rks-gov.net  është deri më 26/10/2017, në orën 16:00. 

